
Novos cursos  
da Rede CeMIT

O Apalpador virá  
por aquí o día 23

E no Nadal... comprar  
en San Sadurniño ten premio

Como xestionar  
os residuos 
domésticos (II):  
O COLECTOR 
AMARELO

O Concello convídavos a engalanar as 
vosas casas e negocios polo Nadal
Os departamentos municipais de Cultura e Desenvolvemento 
local volven organizar para este Nadal a iniciativa “Engalana 
o teu concello”, coa que se pretende decorar todo o territorio 
para que luza o máis bonito posible durante as festas máis 
sentidas do ano. A convocatoria está aberta a todas as 
persoas que residan en San Sadurniño, pero tamén hai un 
apartado para establecementos e incluso para grupos de 
persoas que se encarguen de adobiar espazos públicos. Entre 
quen participen sortearanse unha chea de premios: 12 vales 
de 50€ cada un na categoría individual, 6 vales para xantares 
ou ceas (5 persoas/vale) no apartado colectivo e 1 vale para 
catro persoas, tamén canxeable por un xantar ou unha cea, 
que se sorteará entre os negocios locais. 
 
A mecánica é practicamente a mesma que nos dous últimos anos. A 
casa ou o negocio poderá decorarse con calquera motivo, aínda que se 
aconsella utilizar elementos naturais, de reciclaxe, utensilios, luces, etc. 
O importante é botarlle imaxinación. Unha vez feita a decoración 
deberedes sacarlle como máximo 3 fotos -unha delas xeral desde a vía 
pública- e envialas por whatsapp antes das 14:00h do 23 de decembro 
ao 616 332 919 -ou a agustin.perez@sansadurnino.gal- xunto cos 

vosos datos, o enderezo e a categoría na que vos queredes inscribir. Con 
todas as imaxes recibidas publicarase unha galería en Facebook. 
 
En “Engalana o teu concello” hai de novo tres apartados e só se pode 
participar nun deles: individual (decoración de vivendas), colectivo 
(engalanamento de espazos públicos por parte de grupos de 2 a 5 
persoas) e establecementos ou negocios de San Sadurniño, sexan do 
tipo que sexan.  
 
Os premios en cada categoría adxudicaranse mediante un sorteo 
público que terá lugar no Salón de Plenos do Concello o 4 de xaneiro ás 
12:00h e entregaranse o día 7, tamén ás 12:00h, na Casa da Cultura. 
 
Tedes máis información en www.sansadurnino.gal, onde tamén está xa 
dispoñible a completa programación cultural que nos agarda para o 
Nadal e Reis. Ademais o Concello acenderá a iluminación festiva da 
zona urbana cadrando co inicio das vacacións escolares. A rapazada do 
CPI e da EIM A Rolada tamén axudará decorando as árbores de Marqués 
de Figueroa e noutros puntos de San Sadurniño colocaranse figuras de 
grande tamaño -o Apalpador, a vaca, os renos, un boneco de neve, o 
lume do Nadal, o poboado que haberá diante da Casa do Concello...- 
para que saquedes fotos de recordo. 

Como tratar o lixo (II):  
o colector amarelo

O colector amarelo das botellas plásticas, envases e briks é un 
dos que máis dúbidas xera á hora de saber que residuos 
debemos botar nel. Tamén é o colector onde habitualmente 
se encontran un maior número de restos que non deberían 
estar aí, quizais por descoñecemento sobre a súa utilización 
ou porque pensemos equivocadamente que ao amarelo vai 
todo o que sexa de plástico ou con partes de plástico. Para 
evitar confusións e mellorar a clasificación do lixo, imos 
facilitarvos unha pequena lista de referencia facilitada por 
ECOEMBES sobre que botar e que non botar no colector 
amarelo. 
 
NON poden botarse no colector amarelo: xoguetes de plástico 
(mellor doalos e, se non hai máis remedio, deben botarse no colector 
xenérico verde), biberóns, chupetes, utensilios de cociña, caldeiros de 
plástico vellos (estes tamén van ao xenérico), vasos de papel, papel 
plastificado usado en carnizarías e peixarías para envolvernos o 
produto, friameiras (tupperwares), cápsulas de aluminio do café, 
moldes de silicona para cociñar, caixas de CDs e DVDs, antigas cintas de 
vídeo ou casetes, moedeiros e carteiras, bolígrafos, sacapuntas, 
chisqueiros, neceseres, materiais plásticos de cadros ou fotografías, 
cueiros, produtos de hixiene íntima, botes tipo “Pringles”, etc. 
Repetimos, todo o anterior NON PODE IR AO COLECTOR 
AMARELO 
 

SI deben botarse no colector amarelo: botellas de plástico (de 
bebidas, suavizantes, de deterxentes e champús, de aceite de cociña, 
pero non de aceite do coche ou de produtos químicos perigosos); latas 
de conserva e de bebidas;  tapas e tapóns de plástico, tapas de metal e 
chapas (as botellas e frascos que van ao iglú verde do vidro non deben 
levar tapas nin tapóns); papel e bandexas de aluminio; papel film; 
aerosois; botes de desodorizante; bolsas de plástico (excepto as bolsas 
de lixo); terrinas e tapas de iogur; briks de leite, zumes, sopas, etc.; 
bandexas de corcho branco; tubos de pasta de dentes; caixas de 
madeira de froitas e verduras; envases de cerámica (si, os envases de 
cerámica hai que botalos no amarelo, non no do vidro). Recordade, 
todo o anterior DEBE DEPOSITARSE NO COLECTOR AMARELO.  
Facer unha correcta separación en orixe dos residuos domésticos 
axudará a reducir os custes de mantemento do servizo de recollida e 
posterior tratamento dos restos. Porén, o máis importante é adoptar 
condutas de consumo responsable para baixar ao mínimo os refugallos 
que xeramos, recordando para iso os TRES R: Reducir, Reutilizar e 
Reciclar. 
 
Se tedes calquera dúbida sobre os tipos de restos que deben depositarse 
en cada colector do lixo, non dubidedes en preguntarnos cunha 
mensaxe a través de Facebook, chamando ao Concello -981 490 027- 
ou a través da aplicación web e para móbil Liña Verde 
(sansadurninoverde.gal) 



Novas Novas

E polo Nadal,  
tamén consumo local
O Concello tamén reeditará durante todo o mes de decembro a campaña de promoción do noso comercio e os nosos servizos 
“Polo Nadal, consumo local”, coa que se tenta fidelizar clientela e poñer en valor a calidade tanto dos produtos como da 
atención que ofrecen os establecementos de San Sadurniño. Con cada compra que fagamos recibiremos unha rifa para entrar 
no sorteo de cestas cargadiñas de cousas, sobre todo alimentos elaborados de proximidade e propios destas datas.

Este ano daranse rifas de dúas cores distintas. Unhas 
entregaranse con compras ou consumicións de ata 10€ de 
importe, coas que entraremos no sorteo de tres cestas valoradas 
en 70€ cada unha. 

 
Por outra banda, por gastos que superen os 10€ nos 
establecementos participantes na campaña entregarannos 
papeletas para entrar no sorteo doutras tres cestas cheas de 
produto, nese caso valoradas en 140€. Cantas máis compras 

fagamos en San Sadurniño, sexan grandes ou pequenas, máis 
posibilidades teremos de levar un destes fantásticos agasallos.    
“Polo Nadal, consumo local” iniciarase o día 1 de decembro e 
finalizará o día 31. O sorteo farase coincidir co de “Engalana o teu 
concello”, é dicir, será o día 4 de xaneiro ás 12:00h nun acto 
público que se desenvolverá no salón de plenos. De igual maneira, a 
entrega das cestas ás persoas agraciadas -nas papeletas hai que 
anotar o nome e teléfono de contacto- terá lugar na Casa da Cultura 
o sábado 7 de xaneiro ás 12:00h. 

600 calendarios 
protagonizados polas 
“Mulleres da Galicia máxica”

As áreas de Cultura e Igualdade promoveron con 
motivo do Día da Muller Rural a exposición 
fotográfica “Mulleres da Galicia máxica”, 
protagonizada por 127 veciñas das sete 
parroquias. A mostra reivindica o 
orgullo de pertencer ao rural, 
ademais de transmitir unha 
mensaxe de liberdade e 
empoderamento feminino.  
 
Trátase dunha proposta itinerante 
que permaneceu en Lamas do 10 ao 
19 de novembro e que se poderá ver no 
local social de Naraío entre o 1 e o 10 
de decembro. Ademais, o último día da 
exposición, entre as 17:00 e as 18:30h 
organizarase un obradoiro de fabricación de 

farois con vimbios, candeas e papel de seda de cores. 
Ofértanse 20 prazas para público familiar -

especialmente rapazada ata 14 anos- e fai falla 
anotarse no 616 332 919 ou no correo 

agustin.perez@sansadurnino.gal. 

 
Para que a esencia do proxecto 
fotográfico “Mulleres da Galicia máxica”  
chegue a todas as casas de San 
Sadurniño, o Concello decidiu que 

algunhas das imaxes protagonizasen o 
calendario 2023 que empezará a distribuirse 

de balde a mediados de decembro. Editaranse 
600 exemplares, que poderedes recoller na Casa 

do Concello, na Casa da Cultura e nos establecementos 
hostaleiros e comerciais do territorio. 

Novas Novas

Exposicións, escénicas e a visita do Apalpador e dos  
Reis compoñen a programación das próximas semanas
O Concello deseñou unha programación especial para as festas que nos 
veñen aí que estará cargada de propostas para todos os públicos e, 
como non podía ser doutra maneira, 
especialmente para a rapazada, a que 
máis goza deste tempo de 
vacacións. Ademais tamén se 
busca crear en todo o 
territorio un ambiente 
acaído a estas datas, 
decorando para iso distintos 
espazos.  
Así, a iluminación de Nadal da 
zona urbana -a torre da Casa do 
Concello, a glorieta do Outeiro e a 
praza do Convento do Rosario- 
acenderase o día 20 e complementarase coa 
decoración das árbores da Avenida Marqués de Figueroa por parte da 
rapazada do CPI e da EIM A Rolada. Ademais tamén se distribuirán polo 
territorio figuras e outros elementos coa finalidade de que poidades 
facer cantas fotos de recordo queirades.   
Así, diante da Casa do Concello instalarase o Poboado dos Elfos 
construído por Carlos García e Marina Goti. Por outra banda, as pezas 
feitas por Paula Aneiros irán para os seguintes lugares: no local de 
Bardaos teredes a figura do Apalpador, na área recreativa de Santa 
Mariña do Monte permanecerá a vaca que tivo tanto éxito o ano pasado 
polo seu realismo, no lugar da Torre, en Igrexafeita, atoparedes o Lume 
do Nadal, o Boneco de Neve recibiravos no local social de Lamas 
e, por último, os renos estarán pacendo na área recreativa 
de San Cristovo, en Ferreira. No caso de Naraío 
daráselle un toque de luz ao castelo. 
 
Desde Cultura lánzase o convite para que, 
ademais de participar en Engalana o teu 
concello, a veciñanza tamén contribúa á 
decoración destes espazos achegando máis 
cousas. Ademais tamén se pide que estas datas 
se aproveiten para recuperar o espírito tradicional 
do Nadal, con ritos coma o do tizón ou o costume 
de ganar o aguinaldo polas casas cantando  
panxoliñas. 

E, volvendo á programación cultural, velaí vos van todas as citas 
organizadas para as próximas semanas, entre as que se contan 
exposicións, actuacións escénicas e a visita do Apalpador e dos Reis 
Magos de Oriente.  

 

Ata o 15 de decembro, Galería da Casa do 
Concello: Exposición “Meigas, sabias e 
mulleres boas” 
A ceramista fenesa Carme Romero mantén aberta na galería 
municipal a súa mostra de figuras coas que lle rende tributo ás 

meigas galegas. Mulleres boas e sabias -de aí o título da 
exposición- que antano desempeñaban un papel fundamental 

na nosa cultura como sanadoras do corpo e do espírito 
empregando coñecementos ancestrais e remedios naturais.  

 
“Meigas, sabias e mulleres boas” pode visitarse até mediados de mes 
nos horarios de atención ao público das oficinas municipais, de 8:30 a 
14:30h, e tamén os venres entre as 17:00 e as 19:00h tendo á propia 
Romero como guía. 
 
 

Sábado 17 de decembro, 19:00h, Casa da 
Cultura: “Contos de contrabando” 
O actor Avelino González conduce este monólogo humorístico do que 
van gozar tanto a xente miúda como as persoas adultas. Nel vai 

narrándonos a historia e as aventuras de dous contrabandistas, 
el galego e ela portuguesa, entrelazando contos de 

amor e desexo con episodios da súa vida como 
comerciantes á marxe da lei en tempos de 

moitas necesidades. 

 
As entradas para a actuación, que chega 
da man da Rede Cultural da Deputación da 
Coruña, teñen un prezo xeral de 5€, 

aínda que as persoas titulares do Carné 
Xove ou maiores de 65 anos beneficiaranse 

dun billete reducido de 2,50€. Para 
reservar hai que chamar ao 616 332 919 ou 

mandar un correo a agustin.perez@sansadurnino.gal. 

Venres 23 de decembro, 18:00h, Casa da 
Cultura: “O Apalpador e a nena sen medo” 
A compañía A Xanela tráenos un espectáculo infantil dirixido a familias 
con nenas e nenos a partir dos 3 anos.  A nena sen medo escríbelle ao 

Apalpador pedíndolle palabras que lle 
enchan o corazon e que lle 

axuden a soñar. Porén, preto 
da data en que virá o 

carboeiro do Courel, a 
pequena decátase de 
que esqueceu botar a 
carta na caixa do 
correo... e o resto 

teredes que velo na Casa 
da Cultura.  

 
Trátase dunha obra de bonecos 

inspirada nun poema de Sechu Sende 
que logo se convertería en libro da man de Celtia Figueiras e Sonia 
García en colaboración co proxecto educativo Semente Compostela. Hai 
un máximo de 100 entradas dispoñibles, que se poden reservar de 
balde a través do 616 332 919 ou do correo 
agustin.perez@sansadurnino.gal.  
 
Ao remate da obra, sobre as 19:00h, o Apalpador chegará á Praza do 
antigo Concello co seu zurrón cargado de castañas e lambetadas 
para agasallar as nenas e nenos, despois de visitar durante 
a xornada a EIM A Rolada, o Centro de Día e a 
residencia Suacasa. 

 

Xoves 5 de xaneiro, 17:00h, 
Ximnasio do CPI: Festa de 
Reis 
E os Reis Magos de Oriente tamén se 
achegarán por San Sadurniño na tarde do día 
5 de xaneiro, sen dúbida o día no que teñen 
máis traballo. Para recibilos como merecen, o 
Concello organizoulles unha festa que se 
desenvolverá no ximnasio do colexio desde as 17:00h na 

que haberá xogos, música e tamén unha merenda a base de 
chocolate e roscón.  
 
Melchor, Gaspar e Baltasar virán a última hora da tarde para recoller 
cartas e tomar nota mental das peticións de última hora que lles faga a 
cativería, antes de proseguir camiño polo resto da comarca e do mundo. 
Hai uns días mandaron recado de que é moi importante recollerse e 
deitarse cedo se queremos ter agasallos ao día seguinte pola mañá. 
 
 

Do 10 de xaneiro ao 20 de febreiro, Galería do 
Concello: Exposición “Os debuxos de Pelayo” 
 
Pelayo López Triviño é un asturiano afincado na Coruña que leva desde 
pequeno pintando e debuxando. Co paso 
dos anos a súa afección adquiriu 
un estilo inconfundible e 
grande técnica que 
mesmo lle valeu para 
poder acceder no 
exclusivo grupo Urban 
Sketchers, un 
movemento artístico 
internacional que se 
centra na pintura de 
escenas urbanas e paisaxes 

humanas.  

 
Na galería municipal poderemos ver unha 

escolma da súa obra, principalmente 
acuarelas que reflicten espazos galegos e 
doutras partes do Estado ben recoñecibles. 
A exposición estará aberta nos horarios de 
atención ao público das oficinas 
municipais, de 8:30 a 14:30h de luns a 

venres. Cando remate, a mostra cederalle o 
espazo do 23 de febreiro ao 16 de 

marzo ao XVI Premio “Luis Ksado”, cuxo 
ganador este ano foi o fotoxornalista Brais Lorenzo 

coa súa serie “Lume”. 

con nenas e nenos a partir dos 3 anos.  A nena sen medo escríbelle ao 

Apalpador pedíndolle palabras que lle 
enchan o corazon e que lle 

axuden a soñar. Porén, preto 
da data en que virá o 

carboeiro do Courel, a 
pequena decátase de 
que esqueceu botar a 
carta na caixa do 
correo... e o resto 

teredes que velo na Casa 
da Cultura.  

 
Trátase dunha obra de bonecos 

inspirada nun poema de Sechu Sende 
que logo se convertería en libro da man de Celtia Figueiras e Sonia 
García en colaboración co proxecto educativo Semente Compostela. Hai 
un máximo de 100 entradas dispoñibles, que se poden reservar de 
balde a través do 616 332 919 ou do correo 
agustin.perez@sansadurnino.gal.  
 
Ao remate da obra, sobre as 19:00h, o Apalpador chegará á Praza do 
antigo Concello co seu zurrón cargado de castañas e lambetadas 
para agasallar as nenas e nenos, despois de visitar durante 
a xornada a EIM A Rolada, o Centro de Día e a 
residencia Suacasa. 

 

Xoves 5 de xaneiro, 17:00h, 
Ximnasio do CPI: Festa de 
Reis 
E os Reis Magos de Oriente tamén se 
achegarán por San Sadurniño na tarde do día 
5 de xaneiro, sen dúbida o día no que teñen 
máis traballo. Para recibilos como merecen, o 
Concello organizoulles unha festa que se 
desenvolverá no ximnasio do colexio desde as 17:00h na 

que haberá xogos, música e tamén unha merenda a base de 
chocolate e roscón.  
 
Melchor, Gaspar e Baltasar virán a última hora da tarde para recoller 
cartas e tomar nota mental das peticións de última hora que lles faga a 
cativería, antes de proseguir camiño polo resto da comarca e do mundo. 
Hai uns días mandaron recado de que é moi importante recollerse e 
deitarse cedo se queremos ter agasallos ao día seguinte pola mañá. 
 
 

Do 10 de xaneiro ao 20 de febreiro, Galería do 
Concello: Exposición “Os debuxos de Pelayo” 
 
Pelayo López Triviño é un asturiano afincado na Coruña que leva desde 
pequeno pintando e debuxando. Co paso 
dos anos a súa afección adquiriu 
un estilo inconfundible e 
grande técnica que 
mesmo lle valeu para 
poder acceder no 
exclusivo grupo Urban 
Sketchers, un 
movemento artístico 
internacional que se 
centra na pintura de 
escenas urbanas e paisaxes 

humanas.  

 
Na galería municipal poderemos ver unha 

escolma da súa obra, principalmente 
acuarelas que reflicten espazos galegos e 
doutras partes do Estado ben recoñecibles. 
A exposición estará aberta nos horarios de 
atención ao público das oficinas 
municipais, de 8:30 a 14:30h de luns a 

venres. Cando remate, a mostra cederalle o 
espazo do 23 de febreiro ao 16 de 

marzo ao XVI Premio “Luis Ksado”, cuxo 
ganador este ano foi o fotoxornalista Brais Lorenzo 

coa súa serie “Lume”. 



Novas

O servizo de asesoramento 
catastral xa está atendendo  
o primeiro e terceiro luns  
de cada mes, sempre con  
cita previa

Tal e como informamos no anterior Novas, as cuestións principais nas 
que poderán axudarnos son a consulta de expedientes logo de 
recibirmos cartas ou notificacións do Catastro; o asesoramento e axuda 
sobre os pasos que debemos dar á hora de facer xestións perante ese 
organismo; a información e asesoramento sobre trámites coa 
Deputación provincial relacionados coa “contribución”; a preparación 
de alegacións en expedientes abertos e a verificación de que 
presentamos toda a documentación necesaria para darlles resposta; a 
axuda nas solicitudes de cambios, altas e modificacións de inmobles e 
o posterior seguimento dos expedientes. 
 

É importante insistir en que para calquera trámite relacionado co 
Catastro  teremos que solicitar cita previa no 981 490 027. 
Tamén é moi recomendable que as persoas usuarias deste novo 
servizo leven canda si toda a documentación da que dispoñan sobre o 
asunto que desexen tratar. 
 
Recordamos que o servizo se presta o primeiro e terceiro 
luns de mes de 11:00 a 13:00h na oficina que hai ao lado do salón 
de plenos. Se o luns cadrase en festivo, a oficina dará vez para o día 
seguinte (martes). 
 

A Aula CeMIT proponnos dous interesantes 
cursos para os primeiros meses de 2023
Durante os dous anos máis duros da pandemia produciuse, por 
necesidade, unha auténtica eclosión das comunicacións a través de 
Internet así como do uso do ordenador para comprar todo tipo de 
produtos e facer outras xestións. Neste sentido, a Aula CeMIT de San 
Sadurniño quere seguir capacitando a veciñanza, sobre 
todo a de máis idade, para que saiba manexarse ben 
coa banca electrónica e os trámites coas 
Administracións públicas. Por iso organiza os 
seguintes cursos, que se desenvolverán ao longo 
do primeiro cuadrimestre de 2023. 
 
“Banca en liña e BIZUM”, do 10 de xaneiro 
ao 14 de febreiro: Neste curso veremos como utilizar 
con total seguridade a nosa tarxeta para facer pagamentos en 
tendas virtuais, así como os aplicativos dispoñibles para facermos 
operacións bancarias sen movernos da casa e as posibilidades que 
nos ofrece o sistema BIZUM para efectuar pagamentos entre 
particulares ou en establecementos. A acción formativa 
desenvolverase os martes en horario de 10:00 a 12:00h. 
 

“Trámites dixitais coa Administración”, do 7 de marzo ao 18 
de abril: A segunda actividade organizada pola aula ocuparase de 
mostrar os distintos sistemas de verificación da identidade que  nos 
permitirán facer todo tipo de xestións coas Administracións públicas. 

Coñeceremos o Certificado Dixital, a Chave 365, o sistema CL@VE e 
os programas de sinatura electrónica, ademais de aprender 

como se solicitan e configuran. A este respecto cómpre 
lembrar que a relación a través da rede co Concello, a 
Deputación ou calquera organismo estatal é voluntaria 
cando se trata de particulares -aínda que é máis cómoda-, 

mentres que no caso de empresas e outras entidades 
privadas (clubes, asociacións, etc.) todos os trámites teñen 

que facerse  obrigatoriamente por medios electrónicos. As 
sesións serán tamén os martes en horario de 10:00 a 12:00h. 
 
Para anotarse en calquera destes dous cursos, ou nos dous, hai que 
contactar coa Aula CeMIT, situada no primeiro andar da Casa da 
Cultura, a través do teléfono/whatsapp 616 016 793 ou do correo 
cemit.sansadurnino@xunta.gal. 

A Deputación reedita a campaña de actividades na neve dirixida a un 
total de 600 rapaces e rapazas de 11 a 15 anos (feitos a 31 de 
decembro de 2022) empadroados en concellos da Coruña. Nesta 
edición irán á estación de Valgrande-Pajares repartidos en 6 quendas 
que comezarán na terceira semana de xaneiro.  
 
O prezo da viaxe serán 85 euros, que inclúen o traslado desde o 
punto de recollida, o aloxamento, a manutención, o seguro, os 
cursos e remontes e todas as propostas paralelas que se lles 
ofrecerán durante os seus catro días de estadía desde a tarde dun 
venres ata a súa volta no serán dun luns. 
 
De momento non se sabe cantas prazas lle corresponden a San 
Sadurniño -outros anos foron tres- nin tampouco a quenda asignada 
ao grupo de concellos da comarca. Tan pronto como dispoñamos 
desa información habemos darlle publicidade a través da web 
municipal e das redes sociais, indicando o prazo para botar a 
solicitude de preinscrición. 
 
Se houbese máis peticións que prazas dispoñibles, o Concello fará un 
sorteo público para adxudicalas. Feito isto, as familias que teñan 
praza confirmada deberán aboar o custe da viaxe e presentar a 
documentación requirida, da que tamén se informará a través da 
web www.sansadurnino.gal. 
 

Novas

Campaña de esquí  
da Deputación  

da Coruña

O pasado 7 de novembro empezou a funcionar o servizo gratuíto de asesoramento catastral ofrecido polo Concello que 
atenderá consultas o primeiro e terceiro luns de cada mes entre as 11:00 e as 13:00h na oficina que hai situada ao lado do salón 
de plenos, na planta baixa do Casa do Concello. Recordámoslles a todas as persoas usuarias que para ser atendidas deben 
solicitar cita previa chamando ao 981 490 027.

Novas

Novos cursos  
da Rede CeMIT

O Apalpador virá  
por aquí o día 23

E no Nadal... comprar  
en San Sadurniño ten premio

Como xestionar  
os residuos 
domésticos (II):  
O COLECTOR 
AMARELO

O Concello convídavos a engalanar as 
vosas casas e negocios polo Nadal
Os departamentos municipais de Cultura e Desenvolvemento 
local volven organizar para este Nadal a iniciativa “Engalana 
o teu concello”, coa que se pretende decorar todo o territorio 
para que luza o máis bonito posible durante as festas máis 
sentidas do ano. A convocatoria está aberta a todas as 
persoas que residan en San Sadurniño, pero tamén hai un 
apartado para establecementos e incluso para grupos de 
persoas que se encarguen de adobiar espazos públicos. Entre 
quen participen sortearanse unha chea de premios: 12 vales 
de 50€ cada un na categoría individual, 6 vales para xantares 
ou ceas (5 persoas/vale) no apartado colectivo e 1 vale para 
catro persoas, tamén canxeable por un xantar ou unha cea, 
que se sorteará entre os negocios locais. 
 
A mecánica é practicamente a mesma que nos dous últimos anos. A 
casa ou o negocio poderá decorarse con calquera motivo, aínda que se 
aconsella utilizar elementos naturais, de reciclaxe, utensilios, luces, etc. 
O importante é botarlle imaxinación. Unha vez feita a decoración 
deberedes sacarlle como máximo 3 fotos -unha delas xeral desde a vía 
pública- e envialas por whatsapp antes das 14:00h do 23 de decembro 
ao 616 332 919 -ou a agustin.perez@sansadurnino.gal- xunto cos 

vosos datos, o enderezo e a categoría na que vos queredes inscribir. Con 
todas as imaxes recibidas publicarase unha galería en Facebook. 
 
En “Engalana o teu concello” hai de novo tres apartados e só se pode 
participar nun deles: individual (decoración de vivendas), colectivo 
(engalanamento de espazos públicos por parte de grupos de 2 a 5 
persoas) e establecementos ou negocios de San Sadurniño, sexan do 
tipo que sexan.  
 
Os premios en cada categoría adxudicaranse mediante un sorteo 
público que terá lugar no Salón de Plenos do Concello o 4 de xaneiro ás 
12:00h e entregaranse o día 7, tamén ás 12:00h, na Casa da Cultura. 
 
Tedes máis información en www.sansadurnino.gal, onde tamén está xa 
dispoñible a completa programación cultural que nos agarda para o 
Nadal e Reis. Ademais o Concello acenderá a iluminación festiva da 
zona urbana cadrando co inicio das vacacións escolares. A rapazada do 
CPI e da EIM A Rolada tamén axudará decorando as árbores de Marqués 
de Figueroa e noutros puntos de San Sadurniño colocaranse figuras de 
grande tamaño -o Apalpador, a vaca, os renos, un boneco de neve, o 
lume do Nadal, o poboado que haberá diante da Casa do Concello...- 
para que saquedes fotos de recordo. 

Como tratar o lixo (II):  
o colector amarelo

O colector amarelo das botellas plásticas, envases e briks é un 
dos que máis dúbidas xera á hora de saber que residuos 
debemos botar nel. Tamén é o colector onde habitualmente 
se encontran un maior número de restos que non deberían 
estar aí, quizais por descoñecemento sobre a súa utilización 
ou porque pensemos equivocadamente que ao amarelo vai 
todo o que sexa de plástico ou con partes de plástico. Para 
evitar confusións e mellorar a clasificación do lixo, imos 
facilitarvos unha pequena lista de referencia facilitada por 
ECOEMBES sobre que botar e que non botar no colector 
amarelo. 
 
NON poden botarse no colector amarelo: xoguetes de plástico 
(mellor doalos e, se non hai máis remedio, deben botarse no colector 
xenérico verde), biberóns, chupetes, utensilios de cociña, caldeiros de 
plástico vellos (estes tamén van ao xenérico), vasos de papel, papel 
plastificado usado en carnizarías e peixarías para envolvernos o 
produto, friameiras (tupperwares), cápsulas de aluminio do café, 
moldes de silicona para cociñar, caixas de CDs e DVDs, antigas cintas de 
vídeo ou casetes, moedeiros e carteiras, bolígrafos, sacapuntas, 
chisqueiros, neceseres, materiais plásticos de cadros ou fotografías, 
cueiros, produtos de hixiene íntima, botes tipo “Pringles”, etc. 
Repetimos, todo o anterior NON PODE IR AO COLECTOR 
AMARELO 
 

SI deben botarse no colector amarelo: botellas de plástico (de 
bebidas, suavizantes, de deterxentes e champús, de aceite de cociña, 
pero non de aceite do coche ou de produtos químicos perigosos); latas 
de conserva e de bebidas;  tapas e tapóns de plástico, tapas de metal e 
chapas (as botellas e frascos que van ao iglú verde do vidro non deben 
levar tapas nin tapóns); papel e bandexas de aluminio; papel film; 
aerosois; botes de desodorizante; bolsas de plástico (excepto as bolsas 
de lixo); terrinas e tapas de iogur; briks de leite, zumes, sopas, etc.; 
bandexas de corcho branco; tubos de pasta de dentes; caixas de 
madeira de froitas e verduras; envases de cerámica (si, os envases de 
cerámica hai que botalos no amarelo, non no do vidro). Recordade, 
todo o anterior DEBE DEPOSITARSE NO COLECTOR AMARELO.  
Facer unha correcta separación en orixe dos residuos domésticos 
axudará a reducir os custes de mantemento do servizo de recollida e 
posterior tratamento dos restos. Porén, o máis importante é adoptar 
condutas de consumo responsable para baixar ao mínimo os refugallos 
que xeramos, recordando para iso os TRES R: Reducir, Reutilizar e 
Reciclar. 
 
Se tedes calquera dúbida sobre os tipos de restos que deben depositarse 
en cada colector do lixo, non dubidedes en preguntarnos cunha 
mensaxe a través de Facebook, chamando ao Concello -981 490 027- 
ou a través da aplicación web e para móbil Liña Verde 
(sansadurninoverde.gal) 




